
Dronning Ingridip Napparsimavissuani tarnikkut napparsimasunut illussamut
tunngatillugu § 37 naapertorlugu apeqggqummut 2020-190-imut akissuteqaat

Naalakkersuisut Dronning Ingridip Napparsimavissuani Tarnikkut nappaatilinnut
immikkoortortagarfik A1 gagugu sananera aallartinnissaa naatsorsuutigaat?

Tarnikkut nappaatilinnut illussap nutaap sanaartornegarnissaanut tamanut ammasumik
negeroortitsineq ingerlannegarnikuuvoq, matumani pilersaarutip B-missingersuutaanut
naleqgiullugu suliariumannittussarsiuussinermi neqeroorutit qaffasippallaarsimallutik.
Taamaammat neqeroortitsineq taamaatiinnarnegarsimavoq.

lllussap suliariumannittussarsiuuteqginnissaa siunertaralugu, Suliniutinut allattogarfiup
pilersaarummut atortussat allanngortinnegarnissaat maanna sulissutigivaa.

Suliniutinut allattoqarfiup maannakkut pilersaarummut atortussanik misissueqqgissaarluni
sulinissag aallartisassavaa, matumani ganoq ililluni pilersaarut ingerlateqginnegassaner-
sog misissornegassalluni, kiisalu 2021-imi juunip aallartinnerani suliariumannittussarsi-
uussinermi atortussat inaarsarneqarsinnaassallutik. 2021-imi aasaanerani sulinngiffeqar-
togalinnginnerani politikkikkut akuersisogarnissaa aqutsisogatigiit naatsorsuutigaat.

Negeroortitsineq, piffissaq negeroorfik, suliariumannittussarsiuussineq kiisalu isumagqati-
ginninniarneq isumagatigiissusiornerlu 2021-mi oktobarip geqgani naammassineqarnis-
saat Suliniutinut allattogarfiup anguniarpaa.

Sanaartornissap 2021-mi oktobarip naanerani aallartinneqgarnissaa naatsorsuutigineqgar-
pog. Taamaattorli Killiffit ataasiakkaat ingerlaavartumik akuerinegartarnissaat piumasa-
gaatiginegarpog. Aammattaaq tassani piumasaqaataavoq pilersaarummut missingersuu-
tinut nutartikkanut naleqgiullugu naammaginartumik negeroortogarnissaa.

Piffissaliussaq sukumiinerusoq suliarineqaleruttorpoq.

Apeqqut 2:
Ukiut arlagartut suli utaqgisogassappat, meeqat inersimasullu avissaartinniarlugit,
immikkut ittumik Naalakkersuisut iluuseqarniarlutik pilersaaruteqarpat ?

Meeqqat inuusuttullu amerlanerpaartaat tarnikkut nappaatilinnut Immikkoortortagarfimmi
qulaajaaviginegartussat katsorsarnegartussallu, ingiallorteqarlutik napparsimasunut a-
kunnittarfimmiitinnegartarput imaluunniit meeqgat inuusuttullu allat meegganut immik-
koortortagarfimmi K4-mi uninngaqatigisarpaat. Meeqqat inuusuttullu ataasiakkaat immi-
nut allanullu ulorianartorsiortitsisinnaasutut nalilerneqartarput - imaluunniit allanik peqqu-
tegarlutik tarnikkut nappaatilinnut immikkoortortagarfimmi unitsinnegarnissaminnik pisa-

riaqartitsisinnaasarlutik. Pisuni taamaattuni inini kisimiillutik unitsinneqartarput sulisullu a-
merlineqartarlutik.

Tarnikkut nappaatilinnut immikkoortortagarfimmi illutigut sinaakkutit pioreersut immik-
koortortanik immikkoorluinnartunik periarfissaqgartitsinngillat.

Apeqqut 3:
Tarnikkut nappaatilinnut immikkoortortaqarfik A1-p sananissaata kinguarsarnera,
sinerissamut qanog sunniutegassava?

Peqginnissagarfiup tarnikkut napparsimasunut suliassaqarfiup iluani pisarnermisut sulias-
sanik aaggiissutegartarnissaq attatiinnarniarpaa, soorlu ullumikkut telemedicin atorneqga-
reersog. Taamaammat kinguaattoorneq sinerissami sunniuteqarnavianngilag.

lllussap nutaap pilersinneqgarneratigut amerlanerusunik uninngasunut siniffissaqalernis-
saa kiisalu ininik immikkoorsinnaalersinnaasunik amerlanerusunik pegalernissaa naat-
sorsuutiginegarpog. lllussaq nutaaq naammassinegariarpat, taava napparsimasut qulaa-
jagassatut katsorsagassatullu pilersaaruteqarfiginegartut sivikinnerusumik utaqgisaler-
nissaat naatsorsuutiginegarpoq.

Apeqqut 4:
Sanaartornikkut siunnersortinut aningaasat gassit ullumikkumut atorneqarpat?

Tarnikkut napparsimasunut illussap nutaap pilersaarusiorfiginissaanut 2020-mut Ani-

ngaasanut inatsimmi katillugit 15 mio. koruunit immikkoortinneqarsimapput. Aningaasa-
liissutit taakku atornegarnissaat naatsorsuutiginegarpoq.

Inussiarnersumik inuulluagqusillunga

